
KIRISH

EKOLOGIK QONUNCHILIKNI TAKOMILLASHTIRISH VA 
“YASHIL” TARAQQIYOT BORASIDAGI PARLAMENT NAZORATI

Xamzayev Abdushukur Xudoykulovich
O‘zbekiston Respublikasi Oliy Majlisi Qonunchilik palatasidagi 
O‘zbekiston ekologik partiyasi fraksiyasining rahbari 

Hurmatli konferensiya ishtirokchilari!

Xonimlar va janoblar!
Jahonda kechayotgan iqlim o‘zgarishi, biologik xilma-xillikning qisqarishi, suv resurslari tanqisligi, yerlarning 

degradatsiyasi va atrof-muhit ifloslanishi kabi ekologik tahdidlar barcha davlatlar oldida umumiy vazifalarni qo‘ymoqda. 
Bu esa ekologik xavfsizlikni ta’minlash, tabiiy resurslardan oqilona foydalanish hamda barqaror rivojlanishning huquqiy 
asoslarini mustahkamlashni davlat siyosatining ustuvor yo‘nalishlaridan biri sifatida belgilashni taqozo etmoqda.

“Yashil” taraqqiyotni ta’minlash zamon talablariga javob beradigan qonunchilik bazasini shakllantirish, uni muntazam 
takomillashtirib borish hamda qabul qilingan qonunlar ijrosi ustidan samarali parlament nazoratini ta’minlash bilan 
chambarchas bog‘liqdir.

Muhim ijtimoiy, iqtisodiy va siyosiy ahamiyatga ega bo‘lgan ekologik munosabatlarni huquqiy tartibga solishga 
qaratilgan ekologik qonunchilik samaradorligini oshirish muhim omil hisoblanadi.

So‘nggi yillarda Yangi O‘zbekistonda atrof-muhitni muhofaza qilish, ekologik xavfsizlikni ta’minlash va “yashil” iqtisodiyot 
tamoyillarini hayotga keng joriy etishga qaratilgan keng ko‘lamli islohotlar amalga oshirilmoqda. Mazkur islohotlarning 
huquqiy poydevorini mustahkamlash hamda ularning ijrosini ta’minlashda parlamentning o‘rni va mas’uliyati tobora ortib 
bormoqda.

Ekologik xavfsizlikni ta’minlash va “yashil” taraqqiyotga erishish har qanday davlatning puxta o‘ylangan huquqiy 
siyosatiga bevosita bog‘liqdir. Shu nuqtai nazardan, so‘nggi yillarda Yangi O‘zbekistonda ekologik sohadagi qonunchilikni 
xalqaro standartlar asosida takomillashtirishga qaratilgan tizimli islohotlar amalga oshirilmoqda.

Eng avvalo, 2023-yilda xalqimizning xohish-istaklari asosida qabul qilingan O‘zbekiston Respublikasining yangi 
tahrirdagi Konstitutsiyasi muqaddimasidagi «mamlakatimizning bebaho tabiiy boyliklarini ko‘paytirishga, hozirgi va kelajak 
avlodlar uchun asrab-avaylashga hamda atrof-muhit musaffoligini saqlashga astoydil ahd qilib...» degan jumlalar ham bu 
borada mamlakatimiz o‘zining aniq va mustahkam pozitsiyasiga ega ekanini anglatadi. Bundan tashqari, Bosh Qomusimizda 
ijtimoiy, iqtisodiy huquqlar qatori «ekologik huquq» tushunchasi kiritildi.

Xususan, fuqarolarning qulay atrof-muhitga bo‘lgan huquqi, tabiiy boyliklarni asrab-avaylash hamda kelgusi avlodlar 
manfaatlarini ta’minlash davlatning ustuvor vazifalaridan biri sifatida belgilandi.

Keyingi yillarda o‘rmonlardan foydalanish, yaylovlarni muhofaza qilish, qayta tiklanuvchi energiya manbalarini 
rivojlantirish, ekologik audit, gidrometeorologiya, organik mahsulotlar ishlab chiqarish, ichimlik suvi ta’minoti hamda suv 
resurslarini boshqarish sohalarida qabul qilingan qonunlar mazkur yo‘nalishda yaxlit huquqiy tizimni shakllantirishga xizmat 
qildi.

So‘nggi yillarda mamlakatimizda ekologik qonunchilikni takomillashtirishda quyidagi yo‘nalishlar ustuvorlik kasb etdi:
birinchidan, atrof tabiiy muhitni muhofaza qilish va ekologik xavfsizlikni ta’minlash;
ikkinchidan, iqlim o‘zgarishi oqibatlarini yumshatish va oldini olish, “yashil” iqtisodiyotni rivojlantirish;
uchinchidan, yerdan foydalanish va muhofaza qilish;
to‘rtinchidan, yer osti boyliklaridan foydalanish va muhofaza qilish;
beshinchidan, suvdan foydalanish va muhofaza qilish;
oltinchidan, o‘simlik dunyosidan foydalanish va muhofaza qilish;
yettinchidan, hayvonot dunyosini muhofaza qilish va undan foydalanish;
sakkizinchidan, atmosfera havosini muhofaza qilish qonunchiligi;
to‘qqizinchidan, gidrometeorologiya sohasi.

Hurmatli konferensiya ishtirokchilari!
2016–2025-yillarning o‘zida ekologiya va atrof-muhitni muhofaza qilish sohasida 30 ga yaqin qonun qabul qilinib, ular 

ekologik munosabatlarni huquqiy tartibga solishning zamonaviy tizimini yaratish uchun poydevor bo‘ldi.
Jumladan, “Hayvonot dunyosini muhofaza qilish va undan foydalanish to‘g‘risida”, “O‘simlik dunyosini muhofaza qilish 

va undan foydalanish to‘g‘risida”, “O‘rmon to‘g‘risida”, “Qayta tiklanuvchi energiya manbalari to‘g‘risida”, “Ekologik audit 
to‘g‘risida”, “Gidrometeorologiya faoliyati to‘g‘risida”, “Organik mahsulotlar to‘g‘risida”, “Tuproqni muhofaza qilish va uning 
unumdorligini oshirish to‘g‘risida”, “Ekologik ekspertiza, atrof-muhitga ta’sirni baholash va strategik ekologik baholash 
to‘g‘risida”, “Issiqxona gazlarining chiqarilishini cheklash to‘g‘risida”gi yaxlit va yangi tahrirdagi qonunlar hamda Suv 
kodeksining qabul qilinishi mamlakatimizda ekologik siyosatning huquqiy asoslarini yangi bosqichga olib chiqdi.

Mazkur qonunlar nafaqat tabiiy resurslarni muhofaza qilishning huquqiy mexanizmlarini takomillashtirdi, balki iqlim 
o‘zgarishiga moslashish, “yashil” iqtisodiyotni rivojlantirish, qayta tiklanuvchi energiya manbalarini keng joriy etish, 
biologik xilma-xillikni asrash hamda ekologik xavfsizlikni ta’minlashga qaratilgan davlat siyosatining huquqiy poydevorini 
mustahkamladi.

Bugungi kunda ekologik qonunchilikning asosiy vazifasi faqat tabiatni muhofaza qilish bilan cheklanmaydi. U investitsiya 
siyosatini shakllantirish, resurslardan samarali foydalanish, “yashil” texnologiyalarni rag‘batlantirish, iqlim o‘zgarishi 
oqibatlariga moslashish hamda aholining munosib hayot sifatini ta’minlashning muhim huquqiy omiliga aylanmoqda.

Mamlakatimiz xalqaro huquqning teng huquqli subyekti sifatida bir qator xalqaro hujjatlarga qo‘shildi.
Xususan:
Qonunchilik palatasi majlislarida hukumat a’zolarining Qonunchilik palatasi deputatlari savollariga javoblarini eshitish 

— “Hukumat soati”;
davlat organlari rahbarlarining o‘z faoliyati masalalari yuzasidan axborotini eshitish;
Qonunchilik palatasi tomonidan davlat organlarining mansabdor shaxslariga qonunlar va davlat dasturlarining ijrosi 

masalalari yuzasidan parlament so‘rovi yuborish;
Qonunchilik palatasining tegishli qo‘mitasi tomonidan davlat organlari rahbarlarining axborotini eshitish;
qonun hujjatlarining ijrosi holatini va huquqni qo‘llash amaliyotini tegishli qo‘mita tomonidan o‘rganish hamda qonunosti 

hujjatlarining qabul qilinishi yuzasidan monitoringni amalga oshirish;
deputatlik so‘rovlari yuborish va boshqa shakllarda amalga oshirilmoqda.
O‘zbekiston Ekologik partiyasi fraksiyasi va uning deputatlari ham mazkur jarayonlarda faol ishtirok etmoqda.
2025-yil davomida Ekologik partiya fraksiyasi tashabbusi bilan ekologik masalalar yuzasidan 2 marotaba hukumat 

a’zolarining axboroti eshitildi va davlat organlarining mansabdor shaxslariga 3 marotaba parlament so‘rovi yuborildi.
Shu bilan birga, fraksiya yig‘ilishlarida sohadagi qonunlar va davlat dasturlarining ijrosi yuzasidan 13 marotaba tegishli 

mansabdor shaxslarning axborotlari eshitildi.

Hurmatli anjuman ishtirokchilari!
Fraksiyamiz Qonunchilik palatasi deputatlari bilan hamkorlikda kelgusida ekologiya va atrof-muhitni muhofaza qilish 

sohasidagi qonunlarni tizimlashtirish, qonunlarda huquqiy tartibga solish mexanizmlarini aniq belgilashga qaratilgan qonun 
loyihalari ustida ish olib bormoqda.

Jumladan:
ekologik qonunchilikni tizimlashtirish va kodifikatsiyalashga qaratilgan O‘zbekiston Respublikasi Ekologiya kodeksini 

maromiga yetkazish;
“Hayvonlarni shafqatsiz munosabatdan himoya qilish to‘g‘risida”gi qonun loyihasini;
“Atmosfera havosini muhofaza qilish to‘g‘risida”gi qonun loyihasini yangi tahrirda;
“Muhofaza etiladigan tabiiy hududlar to‘g‘risida”gi qonun loyihasini yangi tahrirda;
“Chiqindilar to‘g‘risida”gi qonun loyihasini yangi tahrirda;
“Atrof-muhit monitoringi to‘g‘risida”gi yangi qonun loyihasini ishlab chiqish oldimizda turgan ustuvor vazifalar 

hisoblanadi.

Hurmatli konferensiya ishtirokchilari!
Xulosa o‘rnida aytishimiz mumkinki, Yangi O‘zbekistonda ekologik qonunchilikni takomillashtirish va “yashil” taraqqiyotni 

ta’minlash jarayonida parlament nafaqat qonun qabul qiluvchi oliy vakillik organi, balki qabul qilingan qonunlarning hayotga 
to‘liq va samarali tatbiq etilishi ustidan ta’sirchan nazoratni amalga oshiruvchi muhim konstitutsiyaviy institut sifatida ham 
alohida o‘rin tutadi.

Ishonchim komilki, mazkur xalqaro konferensiya doirasida bildiriladigan ilmiy yondashuvlar, amaliy takliflar va ilg‘or 
tajribalar ekologik qonunchilikni yanada takomillashtirish, o‘zaro tajriba almashish hamda barqaror va “yashil” taraqqiyot 
maqsadlariga erishish yo‘lida muhim muhokama maydoni bo‘lib xizmat qiladi.

E’tiboringiz uchun rahmat!

MARKAZIY O‘ZBEKISTON SUV QUSHLARI 
GELMINTOFAUNASINING HUDUDLAR 
KESIMIDA TAQSIMLANISHI
Soliyeva Gulnoza Daniyarovna 
Xorazm Ma’mun akademiyasi mustaqil tadqiqotchisi 
E-mail: danyarovnag@gmail.com

Annotatsiya. Ushbu tezisda Markaziy O‘zbekiston suv qushlari gelmintofaunasining hududlar kesimidagi 
tarqalishi epizootologik jihatdan tahlil qilingan. Buxoro viloyatida tekshirilgan 119 ta suv qushidan 56 tasi 
gelmintlar bilan zararlangan. Yuqori zararlanish darajasi Fulica atra va Podiceps cristatus turlarida kuzatilgan 
(IE — 66,6 %). Navoiy viloyatida tekshirilgan 58 ta suv qushidan 28 tasi zararlangan bo‘lib, Tachybaptus ruficollis 
turiga mansub tekshirilgan uchala qushda ham zararlanish qayd etilgan (IE — 100 %). Yuqori zararlanish 
darajasi, shuningdek, Phalacrocorax pygmaeus (IE — 80 %) va Phalacrocorax carbo (IE — 62,5 %) turlarida 
kuzatilgan.

Kalit so‘zlar: suv qushlari, gelmintofauna, epizootologik tahlil, zararlanish darajasi, Markaziy O‘zbekiston.
Abstract. This thesis presents an epizootiological analysis of the regional distribution of the helminth fauna 

of waterbirds in Central Uzbekistan. Of the 119 waterbirds examined in Bukhara Region, 56 were infected 
with helminths. The highest prevalence of infection was recorded in Fulica atra and Podiceps cristatus (IE — 
66.6%). In Navoi Region, 28 of the 58 examined waterbirds were infected, and infection was detected in all 
three examined individuals of Tachybaptus ruficollis (IE — 100%). High infection prevalence was also observed 
in Phalacrocorax pygmaeus (IE — 80%) and Phalacrocorax carbo (IE — 62.5%).

Keywords: waterbirds, helminth fauna, epizootiological analysis, infection prevalence, Central Uzbekistan.
Аннотация. В тезисе представлен эпизоотологический анализ территориального распределения 

гельминтофауны водоплавающих птиц Центрального Узбекистана. В Бухарской области из 119 
обследованных водоплавающих птиц 56 были заражены гельминтами. Наиболее высокий уровень 
экстенсивности инвазии отмечен у Fulica atra и Podiceps cristatus (ИЭ — 66,6 %). В Навоийской области 
из 58 обследованных водоплавающих птиц заражёнными оказались 28 особей, при этом инвазия была 
выявлена у всех трёх обследованных особей Tachybaptus ruficollis (ИЭ — 100 %). Высокий уровень 
экстенсивности инвазии также отмечен у Phalacrocorax pygmaeus (ИЭ — 80 %) и Phalacrocorax carbo 
(ИЭ — 62,5 %).

Ключевые слова: водоплавающие птицы, гельминтофауна, эпизоотологический анализ, 
экстенсивность инвазии, Центральный Узбекистан.

K I R I S H
So‘nggi yillarda e’lon qilingan bir qator mintaqaviy tadqiqotlarda, jumladan, O. L. Penkina va V. I. Okolelov 

tomonidan O‘rta Irtish hududidagi yovvoyi suv qushlarining trematodofaunasi tadqiq qilingan [1]. S. Z. Dorjiyev 
va boshqalar tomonidan Baykal Sibiri suv va suvoldi qushlari gelmintlarining taksonomik xilma-xilligi hamda 
xo‘jayinlar bo‘yicha tarqalishi keng qamrovda o‘rganilgan [2, 3]. Shuningdek, A. A. Kirillov va boshqalar O‘rta 
Volga qushlarining trematodofaunasini sistematik jihatdan tahlil qilgan [4].

Ushbu tadqiqotning maqsadi Markaziy O‘zbekiston suv qushlarida parazitlik qiluvchi gelmintlar va gelmint 
lichinkalarining hududlar kesimida tarqalishini tahlil qilishdan iborat.

Tadqiqot uchun material sifatida 2025–2026-yillar davomida O‘zbekiston Respublikasining markaziy 
hududlari — Buxoro va Navoiy viloyatlaridan 295 nusxa suv qushi tizimli ravishda yig‘ib olindi. Suv qushlari 
Skryabinning to‘liq yorib ko‘rish usuli yordamida tekshirildi. Gelmintologik namunalar yig‘ilib, ularga umumqabul 
qilingan usullar asosida ishlov berildi va fiksatsiya qilindi.

Suv qushlarining gelmintlar bilan zararlanish ko‘rsatkichlarini izohlashda invaziya ekstensivligi (IE) 
qiymatlaridan ham foydalanildi.

Invaziya ekstensivligini aniqlash formulasi:

Bunda, Np – zararlangan xo‘jayinlar soni; n – tekshirilgan xo‘jayinlar soni.

T A H L I L  V A  N A T I J A L A R
Buxoro va Navoiy viloyatlari hududlarida olib borilgan gelmintologik tadqiqotlar natijasida tekshirilgan 14 

turga mansub 177 ta suv qushining 119 tasi Buxoro viloyatidan, 58 tasi esa Navoiy viloyatidan yig‘ildi. Ulardan 
84 tasida gelmintlar bilan zararlanish qayd etilib, invaziya ekstensivligi 47,5 % ni tashkil etdi (1-jadval).

1-jadval
Viloyatlar kesimida suv qushlarining zararlanish ko‘rsatkichlari1

Suv qushlari turi

Tekshirilgan qushlar soni Zararlangan qushlar soni

Buxoro Navoiy
Buxoro Navoiy

soni IE; % soni IE; %

Netta rufina 11 6 5 45,4 2 33,3

Tachybaptus ruficollis 5 3 2 40 3 100

Anas crecca 17 12 7 41,2 5 41,6

Anas platyrhynchos 9 5 5 55,5 3 60

Anas clypeata 5 2 3 60 1 50

Anser anser 9 5 4 44,4 2 40

Aythya ferina 11 - 4 36,4 - -

Phalacrocorax carbo 15 8 9 60 5 62,5

Phalacrocorax pygmaeus 16 5 7 43,7 4 80

Larus cachinnans 5 4 2 40 1 25

Larus ridibundus 5 3 2 40 1 33,3

Larus genei 5 2 2 40 1 50

Fulica atra 3 2 2 66,6 - -

Podiceps cristatus 3 1 2 66,6 - -

Jami: 119 58 56 48,5 28 44,3

Buxoro viloyati bo‘yicha tahlil qilinganda, 119 ta suv qushidan 56 tasi (o‘rtacha IE — 48,5 %) gelmintlar 
bilan zararlangan. Yuqori zararlanish darajasi Fulica atra va Podiceps cristatus turlarida (IE — 66,6 %) 
kuzatilgan bo‘lib, ularga Phalacrocorax carbo hamda Anas clypeata turlari (IE — 60 %) yaqin turadi. Past 
zararlanish ko‘rsatkichlari esa Aythya ferina (IE — 36,4 %) hamda Tachybaptus ruficollis, Larus cachinnans, 
Larus ridibundus va Larus genei turlarida (IE — 40 %) qayd etildi.

Navoiy viloyatida jami 58 ta suv qushidan 28 tasi (o‘rtacha IE — 44,3 %) zararlangan bo‘lib, Tachybaptus 
ruficollis turiga mansub tekshirilgan barcha 3 ta suv qushida zararlanish (IE — 100 %) kuzatildi. Yuqori 
darajadagi zararlanish, shuningdek, Phalacrocorax pygmaeus (IE — 80 %) va Phalacrocorax carbo (IE — 
62,5 %) turlarida kuzatilgan. Fulica atra va Podiceps cristatus turlarida esa Navoiy viloyatida zararlanish qayd 
etilmagan, Larus cachinnans turida esa eng past ko‘rsatkich — IE 25 % qayd etildi.

Ikki viloyat ko‘rsatkichlari o‘zaro solishtirilganda, ayrim turlarda (Tachybaptus ruficollis, Phalacrocorax 
pygmaeus, Anas platyrhynchos) Navoiy viloyatidagi zararlanish darajasi Buxoro viloyatiga nisbatan ancha 
yuqori ekanligi ko‘zga tashlanadi. Bu holat mazkur turlarning ekologiyasi, oziqlanish xususiyatlari yoki yashash 
muhitidagi hududiy farqlar bilan bog‘liq bo‘lishi mumkin. Aksincha, Anser anser va Larus cachinnans kabi 
turlarda Buxoro viloyatidagi zararlanish darajasi nisbatan yuqoriroq qayd etilgan.

1	  Manba: muallif tadqiqotlari asosida tuzilgan.

X U L O S A  V A  T A K L I F L A R
Olingan natijalar Buxoro va Navoiy viloyatlarida tekshirilgan suv qushlarining qariyb yarmida 

gelmintlar uchrashini ko‘rsatdi. Zararlanish ko‘rsatkichlarining qush turlari va hududlar bo‘yicha farqlanishi 
suv havzalarining ekologik holati, qushlarning oziqlanish xususiyatlari, migratsion faolligi hamda oraliq 
xo‘jayinlarning tarqalishi bilan bog‘liq bo‘lishi mumkin. Kelgusida suv qushlari gelmintofaunasini mavsumlar, 
suv havzalari va qush turlari kesimida muntazam o‘rganish, shuningdek, aniqlangan gelmintlarning 
epizootologik ahamiyatini baholash maqsadga muvofiq.

